
VOTACIÓN E A e DO 
Sometido o asunto a votación, o Concello pl o, en votación ordinaria e por unanimidade 
dos/ as concelleiros/ as asistentes, sendo vinte votos a favor (9 do PP, 8 do PsdeG-PSOE, 2 do BNG e 1 de AER) aprobou a conta xeral correspondente ao exercicio 2012. 

E, non habendo máis asuntos que tratar, a Presidencia remata a presente sesión, sendo as catorce 
horas e quince minutos da data fixada no encabezamento, en proba de todo o que se redacta a 
presente acta, da que, como secretaria, dou fe.- 

ACTA 18/2013 
SESIÓN ORDINARIA CELEBRADA POLO PLENO DO CONCELLO DO DÍA 5 DE NOVEMBRO DE 2013 
ORDE DO DÍA 
1 APROBACIÓN, SE PROCEDE, DAS ACTAS DAS DÚAS ÚLTIMAS SESIÓNS. 
2 DAR CONTA DO EXPEDIENTES DE MODIFICACIÓN DE CRÉDITO. 
3 DAR CONTA DA EXECUCIÓN ORZAMENTARIA DO TERCEIRO TRIMESTRE DE ACORDO COA BASE 82 DAS BASES DE EXECUCIÓN DO ORZAMENTO 
4 APROBACIÓN DUN RECOÑECEMENTO EXT RAXUDICIAL POR IMPORTE DE 3.907,43 € 
5 REVISIÓN DE PREZOS DO CONTRATO DE XESTIÓN DE SERVIZOS DE PRE-RECOLLIDA 
DOMICILIARIA UNIVERSAL DOS RESIDUOS SOLIDOS URBANOS, SOLICITADA POR 
URBASER 
6 APROBACIÓN DA DISTRIBUCIÓN DOS ORZAMENTOS PARTICIPATIVOS 
7 CAMBIO DE FINALIDADE DOS INVESTIMENTOS 
8 RESOLUCIÓN DO EXPEDIENTE DE RESPONSABILIDADE PATRIMONIAL N° 02/13 
INSTRUÍDO A INSTANCIA DE BEATRIZ VALLE GONZÁLEZ 
9 BAIXA NO INVENTARIO DE BENS MUNICIPAIS DUN TRAMO DE CAMIÑO 
BECERREIRA COSTIÑA EN SOUTUXUSTE 
10 BAIXA NO INVENTARIO MUNICIPAL DE BENS DUN CAMIÑO EN SAN PEDRO- 
CESANT ES. 
11 ACTIVIDADES DE CONTROL DE PLENO: 
11.1 DAR CONTA DAS RESOLUCIÓNS DA ALCALDÍA. 
11.2 MOCIÓNS 
11.2.1 MOCIÓN DO BNG PARA ELIMINAR O COPAGAMENTO DE MEDICAMENTOS A 
PERSOAS DOENTES CRÓNICAS NON HOSPITALIZADAS NA SANIDADE PÚBLICA 
11.2.2 MOCIÓN DO BNG PARA DEMANDAR A APLICACIÓN DE NOVOS CRITERIOS NO 
FINANCIAMENTO DA ADMINISTRACIÓN LOCAL GALEGA 
11.2.3 MOCIÓN DO BNG PARA INCREMENTAR O FONDO DE COOPERACIÓN LOCAL 
DOS CONCELLOS 
11.2.4 MOCIÓN DO BNG DO DÍA DA VIOLENCIA CONTRA AS MULLERES E CONTRA OS 
RECORTES NA PROTECCIÓN DAS VÍTIMAS DE VIOLENCIA DE XENERO 
11.2.5 MOCIÓN DO PSdeG-PSOE SOBRE AUMENTO DO CANON UNITARIO DE RESIDUOS 
DE SOGAMA (SOCIEDADE GALEGA DE MEDIO AMBIENTE) 
11.2.6 MOCIÓN DO PSdeG—PSOE DE MODIFICACIÓN DA ORDENANZA FISCAL



REGULADORA DO IBI PARA INTRODUCIR AS BONIFICACIÓNS POTESTATIVAS 
11.2.7 MOCIÓN DO PSdeG—PSOE SOBRE A GARDERÍA DE CHAPELA 
112.8 MOCIÓN DE AER SOBRE AXILIZACIÓN DOS EXPEDIENTES DE DISCIPLINA 
URBANÍSTICA DA CEMENTEIRA DE VILAR 
11.2.9 MOCIÓN DE AER SOBRE AS OBRAS DO AVE NO VAL DE MACEIRAS. 
11.3 SOLICITUDE DE COMPARECENCIAS. 
11.4 ROGOS E PREGUNTAS. 
Constitúese o pleno do Concello de Redondela en sesión ordinaria, na Casa Concello, ás vinte 
horas do día cinco de novembro de dous mil trece. 
Preside a sesión o alcalde, Javier Bas Corugeira e, conforme á convocatoria, asisten tódolos/ as 
concelleiros / as: Miguel Ángel Álvarez Ballesteros, Julio Carlos Alonso Monteagudo, María 
Teresa París Blanco, Ana María Alonso Alonso, Jesús Crespo López, María José Barciela Barros, 
Erminda Quelle Fernández, Arturo González Barbeiro, Cándido Vilaboa Figueroa, Eduardo José 
Reguera Ocampo, Luís Alberto Orge Míguez, Digna Rosa Rivas Gómez, Antonio Cabaleiro 
Millares, Leticia González Guisande, Leonardo Cabaleiro Couñago, Antonio Vázquez Saco, José 
García Míguez, Cecilia Pérez Orge, Xoan Carlos González Campo e Alfonso Blanco Pérez. 
Asiste tamén o interventor do Concello, Ángel Santamarina Rivera, e, actuando como secretaria, 
a secretaria xeral do Concello Ana Begoña Merino Gil. 
INCIDENCIAS.- 
Con carácter previo ao tratamento dos asuntos incluídos na Orde do Día, a Corporación garda 
un minuto de silencio en lembranza das vítimas da violencia de xénero. 
A Presidencia declara aberta a sesión, en primeira convocatoria, procedéndose a tratar os puntos 
da orde do día.- 
1.- APROBACIÓN, SE PROCEDE, DAS ACTAS DAS DÚAS ÚLTIMAS SESIÓNS. 
Ao respecto da acta núm. 16 do 26/09/2013, o concelleiro do grupo municipal AER BLANCO 
PÉREZ di que na moción 6.2.2 sobre a cementeira de Vilar quere que conste que, ante a súa 
solicitude de que se votara por puntos, o alcalde respostou que se votaría conxuntamente. 
Canto á acta núm. 17 do 09/ 10/ 2013, non se fan observacións. 
Ámbalas dúas actas foron aprobadas en votación ordinaria por unanimidade dos/ das 
concelleiros/ as presentes, sendo vinte e un votos a favor (10 do PP, 8 do PsdeG-PSOE, 2 do BNG e 1 de AER), incluíndo a matización formulada polo voceiro de AER na acta núm. 16 . 

2.- DAR CONTA DE EXPEDIENTES DE MODIFICACIÓN DE CRÉDITO.- 
Dada conta dos seguintes expedientes administrativos de modificación de crédito: 
MC 25/ 13 tc 13-13, mediante transferencia de crédito, por importe de 56.669,34 euros, aprobado 
por resolución da alcaldía de data 20/ 09/ 2013. 
MC 26/ 2013 tc 14-13, mediante transferencia de crédito, por importe de 24.183,67 euros, 
aprobado por resolución da alcaldía de data 04/ 10/2013 
MC 27/2013 gc 08-13 mediante xeración de crédito, por importe de 193.435,24 euros, aprobado 
por resolución da alcaldía de data 11/10/2013. 
MC 28/ 2013 ac 3-13 mediante ampliación de crédito, por importe de 20.000,00 euros, aprobado 
por resolución da alcaldía de data 14/10/2013. 
MC 29/ 2013 gc 09-13 mediante xeración de créditos por importe de 4068000 euros, aprobado 
por resolución da alcaldía de data 14/10/2013. 
MC 30/2013 tc 15-13 mediante transferencia de créditos por importe de 7.712,80 euros,

anteriormente relacionados.- 

3. DAR CONTA DA EXECUCIÓN ORZAMENTARIA DO TERCEIRO TRIMESTRE DE ACORDO COA BASE 82 DAS BASES DE EXECUCIÓN DO ORZAMENTO 
Dáse conta ao pleno da execución do orzamento e da situación da tesourería do terceiro 
trimestre do ano 2013 
O Concello Pleno pleno queda enterado. 
4. APROBACIÓN DUN RECOÑECEMENTO EXTRAXUDICIAL POR IMPORTE DE 3.907,43 € 
ANTECEDENTES 
Visto o ditame da Comisión Informativa de Economía, Facenda e Desenvolvemento Local do 
día 31.10.13 que transcrito di: 
"Vista a proposta da presidenta da Comisión de data 29 de outubro de 2013, que transcrita dí: 
Vistos os diversos gastos do Concello de Redondela que non figuran na contabilidade municipal 
ao corresponder a gastos pendentes do seu recoñecemento extraxudicíal. 
A intervención municipal emitiu o preceptivo informe de carácter negativo de data 29.10.13, así 
como certificación de existencia de crédito. 
A súa vez prevese que a aprobación, se procede, deste recoñecemento extraxudicial non vai 
supor limitación na execución dos gastos a realizar este ano. 
Coa finalidade de non causar quebrantos económicos a terceiros, evitar enriquecementos 
inxustos para o Concello de Redondela, e poder contabilizar e posteriormente pagar diversos 
gastos. 

Esta Presidencia proponlle ao Concello Pleno a adopción do seguinte acordo: 
Primeiro.- Proceder ao levantamento do reparo do informe da intervención baseado en que 
procedese a aprobar gastos esixibles ao Concello. 
Segundo.- Recoñecer extraxudicialmente gastos por importe total de 3.907,43 euros, distribuídos 
do seguinte xeito, e imputando os gastos ás partidas que se indican do orzamento do Concello 
de Redondela para o ano 2013: 

Terceiro Data da N° de factura Euros Partida 
factura 

Carmen Tellado Martínez 01/03/12 56,6 Z321A48100 

Instituto Enseñanza Secundaria Mendiño ano 2011 1000 3421 A22100 

Instituto Enseñanza Secundaria Pedro Floriani ano 2011 2100 3421A22100 

Sociedad General de Autores y Editores 10/06/09 97787083 80,77 3341A20900 

Sociedad General de Autores y Editores 11/09/09 97980074 559,86 3341A209OO 

Sociedad General de Autores y Editores 26/ 11/09 98145624 110,2 3341 A20900 

Votacións e ditame.- 

A comisión informativa de Economía, Facenda e Desenvolvemento Local, en votación ordinaria, 
e con catro votos a favor (PP) e con cinco abstencións (3 do PSdeG-PSOE, 1 do BNG e 1 da 
AER) , estimaron oportuno ditaminar favorablemente a proposta. "



INTERVENCIÓNS.- 
O concelleiro BLANCO PÉREZ di que se van abster. 
A concelleira PEREZ ORGE di que van a votar a favor porque recoñecen a necesidade de 
aprobar os gastos contidos no expediente. 
VOTACIÓN E ACORDO 
Sometido o asunto a votación, o Concello Pleno, en votación ordinaria e por maioría dos/ as 
concelleiros/ as, sendo vinte votos a favor (10 do PP e 8 do PSdeG-PSOE e 2 do BNG) e unha 
abstención (1 de AER) aprobou a proposta transcrita nos antecedentes. 
5. REVISIÓN DE PREZOS DO CONTRATO DE XESTIÓN DE SERVIZOS DE PRE-RECOLLIDA 
DOMICILIARIA UNIVERSAL DOS RESIDUOS SÓLIDOS URBANOS, SOLICITADA POR 
URBASER 
ANTECEDENTES 
Visto o ditame da Comisión Informativa de Economía, Facenda e Desenvolvemento Local do 
día 31.10.13 que transcrito dí: 
"Vista a proposta da presidenta da Comisión de data 29 de outubro de 2013, que transcrita di: 
Con data de 13 de abril de 2007 formalizouse contrato coa empresa URBASER, para a prestación 
do servizo de prerrecollida, recollida domiciliaria universal dos residuos sólidos urbanos e o seu 
transporte, de conformidade coas disposicións contidas no prego de cláusulas administrativas 
que serviron de base ao concurso convocado para a devandita contratación. 
A empresa adxudicataria solicitou a revisión do prezo de acordo co estipulado no prego de 
cláusulas administrativas. 

Fiscalizouse pola Intervención en informe de data 29 de outubro de 2013. 
A presidencia propón a esta Comisión lnformaüva de Economía, Facenda e Desenvolvemento 
Local: 

PRIMEIRO.- Acceder ao incremento solicitado para o contrato de prerrecollida, recollida 
domiciliaria universal dos residuos sólidos urbanos e o seu transporte autorizando un novo 
prezo mensual de 84.633,32 €. 
Votacións e ditame.- 

A comisión informativa de Economía, Facenda e Desenvolvemento Local, en votación ordinaria, 
e con catro votos a favor (PP) e con cinco abstencións (3 do PSdeG-PSOE, 1 do BNG e 1 da 
AER) , estimaron oportuno ditaminar favorablemente a proposta. ” 

INTERVENCIÓNS 
O concelleiro BLANCO PÉREZ di que aínda que se recolle no contrato a revisión consideran que 
hai cousas no prego de cláusulas polas que xa preguntaron e non se cumpren, razón pola que se 
van abster. 
A concelleira PÉREZ ORGE , na mesma liña, di que no prego tamén hai obrigas por parte da 
empresa que non teñen constancia de que se cumpran. Piden que se deixe sobre a mesa e que 
haxa un informe sobre o cumprimento das obrigas pola concesionaria. Como exemplo sinala 
que non se fai o lavado de contedores e se retiraron os de pilas. Estima necesario verificar o grao 
de cumprimento das súas obrigas por parte da empresa. 
O concelleiro CABALEIRO COUÑAGO di que o contrato leva consigo unhas obrigas que non se 
están a cumprir e debe revisarse polo que están de acordo en que o asunto quede sobre a mesa. 
A concelleira ALONSO ALONSO di que son cousas independentes xa que por unha banda 
existe a obriga de cumprir o contrato e por outra a obrigada revisión de prezos mediante a 
aplicación da fórmula prevista no contrato. Considera que non aprobala pode provocar despois

O concelleiro BLANCO PÉREZ di que se se vai tratar o tema nunha comisión solicita que se fixe 
xa a mesma. 
A concelleira PÉREZ ORGE di que un mes máis non vai a supor ningún quebranto. Sinala que é 
un dereito que teñen o de esixir esa revisión pero non están cumprindo o prego de condicións. 
Indica que no ano 2010 xa se lle impuxo unha multa por non limpar os contedores. Considera 
que é un bo momento para revisar o cumprimento do prego por parte da empresa. 
O concelleiro CABALEIRO COUÑAGO di que non vai a supor un trauma o atraso nesta 
decisión. Considera que pode aprazarse. 
A concelleira ALONSO ALONSO di que revisión non é precipitada, que foi solicitada no 2011 e 
a última vez foi en xullo deste ano. Sinala que require un traballo para comprobar os factores 
que inflúen na fórmula. Estima que non se vai a resolver nun mes. 
VOTACIÓN E ACORDO 
Someüdo o asunto a votación, o Concello Pleno, en votación ordinaria e por maioría dos/ as 
concelleiros/ as, sendo dez votos a favor (10 do PP ) e 11 abstencións (8 do PSdeG-PSOE, 2 do BNG e 1 de AER) aprobou a proposta transcrita nos antecedentes. 
6. APROBACIÓN DA DISTRIBUCIÓN DOS ORZAMENTOS PARTICIPATIVOS 
ANTECEDENTES 
Visto o ditame da Comisión Informativa de Economía, Facenda e Desenvolvemento Local do 
día 31.10.13 que transcrito dí: 
"No orzamento do ano 2013 para este Concello consta a aplicación orzamentaria 1551A/ 61951 
por importe de 162.257,50 € para os orzamentos particípativos. 
A súa vez, a base 82“ das bases de execución do orzamento recolle que: 
"Base 82“. — Orzamentos participativos. 
Recóllese unha partida para orzamentos participativos do 1% do total do orzamento do 2013, e 
que deberá ser aprobado o reparto do mesmo polo Pleno da Corporación de Redondela." 
É para dar cumprimento da citada base, proponse a esta Comisión Informativa de Economía, 
Facenda e Desenvolvemento Local: 
PRIMEIRO.- Dando cumprimento ao establecido nas bases propor que o reparto entre os 
diferentes consellos parroquiais se faga de xeito lineal. 
SEGUNDO.- Que se continúe co procedemento establecido na normativa local para a execución 
dos proxectos. 

Votacións e ditame.- 

A comisión informativa de Economía, Facenda e Desenvolvemento Local, en votación ordinaria, 
e con catro votos a favor (PP) e con cinco abstencións (3 do PSdeG-PSOE, 1 do BNG e 1 da 
AER) , estimaron oportuno ditaminar favorablemente a proposta." 
INTERVENCIÓNS 
O concelleiro BLANCO PÉREZ di que están a favor. Pide que se dea información dabondo nos 
consellos parroquiais sobre os cambios que houbo que realizar. 
O concelleiro GONZÁLEZ CAMPO di que o BNG está a favor dos orzamentos participativos 
aínda que non comparten o procedemento e os criterios de reparto lineal polas parroquias. 
Critican a precipitación posto que se lle deu escasamente dous meses de tempo á xente para 
tomar a decisión. Esperan que o goberno municipal empece xa a traballar nos orzamentos do



ano próximo e este tema se encamiñe ben xa con certa experiencia. 
O concelleiro REGUERA OCAMPO di que dende o PSOE dan o parabén ao equipo de goberno 
polos orzamentos participativos. Considera que debería convocarse xa unha comisión de 
Facenda para ver como se van facer os orzamentos do próximo ano a fin de que non pase o 
mesmo que no ano 2013. A cantidade adicada este ano lle parece irrisoria. 
A concelleira ALONSO ALONSO di que está contenta de que o resto dos grupos da corporación 
queiran participar nos orzamentos. 

VOTACIÓN E ACORDO 
Sometido o asunto a votación, o Concello Pleno, en votación ordinaria e por maioría dos/ as 
concelleiros/ as, sendo dezanove votos a favor (10 do PP, 8 do PSdeG-PSOE e 1 de AER) e dúas 
abstencións (2 do BNG) aprobou a proposta transcrita nos antecedentes. 
7. CAMBIO DE FINALIDADE DOS INVESTIMENTOS 
ANTECEDENTES 
Visto o ditame da Comisión Informativa de Economía, Facenda e Desenvolvemento Local do 
día 31.10.13 que transcrito di: 
”Vista a proposta da presidenta da Comisión de data 29 de outubro de 2013, que transcrita di: 
No orzamento do ano 2013 para este Concello consta a aplicación orzamentaria 1611A/61900 
por importe de 290.000 €. 
Visto que a Deputación ten a intención de realizar obras de mellora de seguridade viaria na 
estrada provincial EP-2096 na parroquia de Vilar de Iniesta por un importe aproximado de 
1.000.000 €. Tendo en conta que o Concello ten competencia nos sistemas de abastecemento e 
saneamento e vendo que é un momento axeitado para acometer traballos de abastecemento, 
saneamento e separación de pluviais e fecais coa realización desta obra existe a posibilidade de 
asinar un convenio con este Concello pola que o Concello financiaría a obra no apartado de 
abastecemento e saneamento ata un máximo de 200.000 €, tendo a natureza xurídica de 
transferencia de capital. 
É estas son as motivacións que levan a propor a esta Comisión Informativa de Economía, 
Facenda e Desenvolvemento Local: 
PRIMEIRO.- Aprobar o cambio de finalidade da seguinte aplicación orzamentaria: 1611A/ 61900 
polo importe de 200.000 €. 
para poder dispor de crédito para a achega municipal para parte da obra de mellora de 
seguridade viaria na estrada provincial EP-2096 sempre e cando se asine finalmente o devandito 
convenio. 

SEGUNDO.- Faculta-lo Alcalde-Presidente ou Concelleiro en quen delegue, para levar a cabo 
tódolos trámites necesarios para a consecución deste fin. 
TERCEIRO.- Autoriza-los Servizos correspondentes, para unha vez, de ser o caso, aprobada 
definitivamente esta proposta, procedan os apuntes contables pertinentes." 
Votacións e ditame.- 

A comisión informativa de Economía, Facenda e Desenvolvemento Local, en votación ordinaria, 
e con catro votos a favor (PP) e con cinco abstencións (3 do PSdeG-PSOE, 1 do BNG e 1 da 
AER) , estimaron oportuno ditaminar favorablemente a proposta. " 

INTERVENCIÓNS 
O concelleiro BLANCO PÉREZ di que están de acordo 
A concelleira PÉREZ ORGE di que van votar a favor 
O concelleiro REGUERA OCAMPO di que tamén están a favor xa que se recollen as peticións

VOTACIÓN E ACORDO 
Sometido o asunto a votación, o Concello Pleno, en votación ordinaria e por- unanimidade 
dos/ as concelleiros / as presentes, sendo vinte e un votos a favor (10 do PP, 8 do PSdeG-PSOE, 2 
do BNG e 1 de AER) aprobou a proposta transcrita nos antecedentes. 
8. RESOLUCIÓN DO EXPEDIENTE DE RESPONSABILIDADE PATRIMONIAL N.° 02/13 
INSTRUÍDO A INSTANCIA DE BEATRIZ VALLE GONZÁLEZ 
ANTECEDENTES 
Visto o ditame da Comisión Informativa de Cultura, Turismo e Patrimonio acordado na súa 
xuntanza do día 28.10.2013 que se transcribe a continuación: 
"Vista a proposta formulada polo Presidente, en data 14 de outubro de 2013, que transcrita di: 
Visto o expediente n.° 02/ 2013 seguido a instancia de BEATRIZ VALLE GONZÁLEZ quen 
formulou reclamación indemnizadora de 769,97 € polos danos que presuntamente resultaron a 
consecuencia do impacto do seu vehículo 0779 DBH contra unha tapa de sumidoiro no paseo da 
Xunqueira, a altura do número 35 o día 05.01.2013. 
Considerando que polo instrutor do expediente se formulou en data 08.07.2013 Proposta de 
Resolución que, transcrita, di: 

Considerando que acordada a iniciación do expediente referenciado polo instrutor realizáronse 
os actos de instrución necesarios para a determinación, coñecemento e comprobación dos datos 
en virtude dos cales debera pronunciarse a resolución ou o acordo indemnizador, resultando, de 
acordo co informe da secretaria xeral incorporado ao expediente o seguinte: 
1. A Policía Local comprobou os feitos "in situ" e emitiu informe constatando que no lugar 
atopase un empregado da empresa Aqualia quen manifesta que estaba desatascando a arqueta e 
que deixou a tapa mal encaixada xa que ía ao coche a buscar unha ferramenta para volver a 
entrar na arqueta. Tamén comprobou que o neumático rebentado é un Michelin Primacy 
205/ 55R16. 

2. O Concello de Redondela procedeu, en data 4 de maio de 1993, a adxudicar a concesión 
administrativa para a xestión integral do servizo de subministro de auga a domicilio e 
saneamento do municipio de Redondela, á agrupación temporal de empresas formada por 
Seragua e Fomento de Construcciones y Contratas, hoxe REDONDELA UTE. No prego de 
condicións que rexeu e rexe a concesión (PCAP) se previa expresamente como responsabilidade 
do concesionario o funcionamento e conservación das obras e instalacións do servizo obxecto do 
presente contrato que se imputa exclusivamente ao concesionario (cláusula 41.2) incluíndo no 
obxecto do contrato os traballos necesarios para a boa conservación de ditas obras e instalacións 
e demais actividades complementarias (cláusula 41.5). De xeito aínda máis expreso, a cláusula 
116 non deixa lugar a dúbidas: O concesionario asumirá a responsabilidade que lle corresponda 
en materia civil, administrativa y penal, como consecuencia do funcionamento normal ou 
anormal dos servizos públicos prestados, quedando obrigado ao resarcimento de tódolos danos 
e prexuízos que se causen a terceiros ou á propia Administración municipal, xa sexan bens ou 
persoas particulares ou en bens municipais, sen prexuízo das sancións que se lle poidan impor 
conforme ao presente prego. 
3. No artigo 161 c) do Real Decreto Lexíslativo 2/2000 de 16 de xuño aprobando Texto 
refundido da Lei de Contratos das Administracións Públicas (TRCAP) de aplicación por mor do 
preceptuado na disposición transitoria primeira,2 da Lei 30/ 2007 de 30 de outubro, de 
Contratos do Sector Público (LCSP) en concordancia cos artigos 121.1 e 123 da Lei 16/12/ 1954 
sobre Expropiación Forzosa e 137 do seu Regulamento se dispón, como unha obriga xeral dos 
contratistas nos contratos de xestión de servizos públicos, indemnizar os danos que se causen a 
terceiros como consecuencia das operacións que requira o desenrolo do servizo. A única 
excepción que tal suposto contempla é que o dano sexa producido por causas imputables á



Administración. En parecidos termos se expresa o artigo 97 do mesmo texto legal que tamén 
prevé que será obriga do contratista indemnizar tódolos danos e prexuízos que causen a 
terceiros como consecuencia das operacións que requira a execución do contrato e, no seu 
apartado 3, di que os terceiros poderán requirir previamente, dentro do ano seguinte á 
produción do feito, ao órgano de contratación para que este, oído o contratista, se pronuncie 
sobre a cal das partes contratantes lle corresponde a responsabilidade polos danos. 
4. No escrito da entidade concesionaria en relación ao asunto cuestiónase a valoración dos 
danos, considerando que a reclamación non se corresponde cos danos realmente ocasionados 
como consecuencia do accidente. A tales efectos o enxeñeiro do Concello sinala que dende o 
punto de vista técnico o importe da valoración reclamada é proporcional aos feitos descritos, 
coa salvidade de que o neumático substituído e do entorno de 50€ máis barato que o 
subministrado (diferencia que debería ser asumida polo propietario do vehículo). 
5. A xuízo da asinante, a realidade dos feitos resulta tan obvia que é innecesario celebrar as 
probas testjficais propostas pola reclamante para acreditar os mesmos. Igualmente resulta obvia 
a responsabilidade da entidade concesionaria. En canto a valoración, deberá darse por boa, agás 
proba en contrario, a estimación realizada polo enxeñeiro, rebaixando en 50 € a indemnización 
reclamada que, deberá ser satisfeita pola citada entidade. 
Resultando que constitúen requisitos xerais precisos para o exercicio da acción de 
responsabilidade patrimonial de acordo co disposto no artigo 139 da Lei 30/1992 de Réxime 
Xurídico das Adrninistracións Públicas e do Procedemento Administrativo Común: 
a) A efectiva realización dun dano ou lesión antixurídica, avaliábel economicamente e 
individualizado en relación cunha persoa ou grupo de persoas. 
b) O dano ou lesión debe producir no patrimonio do particular lesionado un prexuízo 
antixurídico que este non teña o deber de soportar, por non mediar causa ningunha que o 
xustifique. 

c) Que a lesión patrimonial sexa consecuencia do funcionamento normal ou anormal dos 
servizos públicos. 

d) Que non sexa produto de forza maior. 
Resultando que no trámite de audiencia, FELIPE GARCIA SENDÓN, en representación da 
reclamante aporta factura de reparación do vehículo e maniféstase de acordo no montante da 
indemnización que sería de 719,97 €. 
Considerando que no procedemento seguido observáronse tódolos trámites legais e 
regulamentados establecidos. 
Vistos os antecedentes mencionados, os informes obrantes no expediente e as normas de 
aplicación, este instrutor, no uso das facultades que ten conferidas, formula a seguinte 
PROPOSTA DE RESOLUCIÓN 
I. Establecer que a responsabilidade polos danos acaecidos o 05.01.2013 que deron lugar á 
presente reclamación corresponden en calquera caso a Aqualia, entidade concesionaria do 
servizo de auga e abastecemento do Concello de Redondela que deberá indemnizar á 
reclamante na contía de 719,97 €.. 
II. Notifica-la presente proposta aos interesados ao obxecto de que no prazo de dez días poidan 
presentar as alegacións que estimen pertinentes en orden á mellor defensa dos seus dereitos . 

III. Examinadas, no seu caso, as alegacións que se presenten dictaráse a resolución definitiva que 
corresponda". 

Considerando que a entidade concesionaria formulou alegacións á citada proposta en data 
18.07.2013 facendo constar que considera excesiva a valoración efectuada polo perito DAVID 
ÁLVAREZ CASTRO, estimando que valorou un neumático distinto do efectivamente danado e 
que a valoración do técnico municipal non se basea en xustificante ou presuposto algún razón



xustificado o importe 

Considerando que o enxeñeiro do Concello, tralo exame destas alegacións, rexeita as 
consideracións da concesionaria e ratifícase na súa valoración indicando que á diferencia con 
respecto ao valor do neumático hai que sumarlle o IVA polo que a indemnización quedaría en 
709,47 €. 

Considerando que de acordo co previsto no artigo 97.3 do Real Decreto Lexislativo 2/2000 de 
16 de xuño aprobando Texto refundido da Lei de Contratos das Administracións Públicas 
(TRCAP), de aplicación por mor do preceptuado na disposición transitoria primeira,2 da Lei 
30/ 2007 de 30 de outubro, de Contratos do Sector Público (LCSP), o órgano de contratación 
deberá pronunciarse sobre a cal das partes contratantes lle corresponde a responsabilidade 
polos danos o cal implica que a responsabilidade no presente caso deberá derivarse cara a 
entidade concesionaria. 

Considerando que de todo o que antecede e á vista do expediente resulta a responsabilidade da 
entidade concesionaria do servizo de auga e saneamento do Concello de Redondela, en virtude 
da relación contractual existente e en virtude da normativa de aplicación, cuestión que debe 
establecer o pleno como órgano de contratación ao abeiro do previsto na normativa citada. 
Vistos os informes obrantes no expediente, teño a ben propor ao pleno do Concello, previo 
ditame da comisión informativa correspondente, a adopción do seguinte acordo: 
Confirma-la Proposta de Resolución de data 08.07.2013 e na súa consecuencia establecer que a 
responsabilidade polos danos que deron lugar á presente reclamación corresponde a Aqualia, 
entidade concesionaria do servizo de auga e abastecemento do Concello de Redondela que 
deberá indemnizar á reclamante con 709,42€ mailos intereses correspondentes dende o 
10.04.2013. 

Sometido o asunto a votación, a Comisión Informativa de Cultura, Turismo e Patrimonio, en 
votación ordinaria e por maioría dos/ as concelleiros/ as, sendo 6 votos a favor (4 PP + 2 PSdeG- 
PSOE ) e 1 abstencións de AER ditaminou favorablemente a proposta transcrita." 
VOTACIÓN E ACORDO 
Sometido o asunto a votación, o Concello Pleno, en votación ordinaria e por unanimidade 
dos/ as concelleiros/ as presentes, sendo vinte e un votos a favor (10 do PP, 8 do PSdeG-PSOE, 2 
do BNG e 1 de AER) aprobou a proposta transcrita nos antecedentes. 
9. BAIXA NO INVENTARIO DE BENS MUNICIPAIS DUN TRAMO DE CAMIÑO 
BECERREIRA COSTIÑA EN SOUTUXUSTE 
ANTECEDENTES 
Visto o ditame da Comisión Informativa de Cultura, Turismo e Patrimonio acordado na súa 
xuntanza do día 28.10.2013 que se transcribe a continuación: 
"Vista a proposta formulada polo Presidente da Comisión, en data 14 de outubro de 2013, que 
transcrita di: 

Considerando que por JESÚS CABALEIRO DURÁN formulouse solicitude ao obxecto de que se 
revise o Inventario Municipal de Bens (IMB) dando de baixa no mesmo un camiño que figura 
como público e que segundo informa o solicitante é unha servidume entre propietarios das 
fincas colindantes. 

Considerando que o camiño en cuestión é o que figura no inventario como de Becerreira- 
Costiña pero conta con dous tramos. 
Visto o informe da arquitecta técnica municipal do 17.09.2012 no que se indica que 
Feita visita de inspección ó lugar con data 05.09.2012 comprobei que se trata dun camiño que 
conta con entrada (dúas polo Camiño do Pazo de Soutoxuste) e un final (na Estrada Nacional



550). No Camiño se distinguen dous tramos ou zonas. O tramo 1 é de terra, duns 40 metros de 
lonxitude e unha largura media duns 1,50 m que pasa sobre o túnel da vía férrea. Este tramo 1 
parte do Camiño do Pazo de Soutoxuste e enlaza co tramo na zona que está formigonada. Está 
limitado polo vento sur co muro de peche da parcela onde se ubica unha vivenda estando sen 
delimitar por muro algún pola súa beira norte. O tramo 2 que é de terra na súa maior parte, 
salvo no inicio que é de formigón, conta cunha lonxitude aproximada duns 243 m e unhas 
larguras que van dende os 3,50 rn aproximadamente na súa parte irúcial ata uns 2,0 m no final 
(Estada Nacional 550).Á beira do segundo tramo atópanse unha poza e unha fonte lavadoiro de 
titularidade municipal. A maior parte do camiño está sen delimitar e non conta con servizos 
municipais algúns. 

No tocante ó tramo 1 indicar que consta licenza de obra para a construción da vivenda sita na 
beira sur do mesmo. No expediente administrativo 31/ 2005 da licenza de obra outorgada a 
dona María Magdalena Puertas Pérez e a D. Albino Fagines Crespo por resolución de alcaldía 
de data 17.01.2006, costa informe do arquitecto municipal de data 10.06.2005 onde o mesmo, no 
punto 5.2 e a vista da autorización de RENFE n.° 209 de data 05.11.04, informa de que é preciso a 
modificación do IMB para eliminar co mesmo o camiño situado ó norte da parcela. Polo tanto, e 
a vista do citado informe emitido polo arquitecto municipal, compre retirar do vixente IMB o 
identificado neste informe como tramo 1. 
Visto o informe do arquitecto municipal do 10.06.2005 na licencia de obra maior no que se sinala 
que en relación á licenza para vivenda unifamiliar 31/05 non hai Camiño ao norte que 
coincidiría co tramo que no informe anterior recóllese como tramo 1. Tamén indícase no mesmo 
informe que deberá o departamento de Patrimonio inicia-la modificación do inventario de 
camiños públicos para eliminar como tal o situado ao norte da parcela pois resulta ser un terreo 
de RENFE. Acompaña dito informe da documentación descritiva e gráfica da autorización 
outorgada por RENFE o 04.11.2004. 
Visto o informe da secretaria do Concello 105/ 2013 no que se indica que mentres que para o 
caso do denominado Tramo 2 resulta evidente que a súa baixa no IMB debería ir precedido no 
seu caso dun expediente de investigación previa á adopción do correspondente acordo, 
supondo que o solicitante ou outros interesados poñan en cuestión a natureza xurídica do 
mesmo, non sucede o mesmo para o Tramo 1 que realmente se atopa no IMB por un erro, toda 
vez que queda acreditada a titularidade de RENFE sobre o mesmo. 
Considerando que estaríamos ante un erro de feito no citado IMB que cómpre rectificar 
consonte co previsto no artigo 105.2 da LRXAP, rectificación que consistirá en dar de baixa no 
citado Inventario ao tramo 1 do Camiño en cuestión, segundo o informe da arquitecta técnica do 
Concello, sen adoptar ningunha decisión con respecto ao tramo 2, que permanece no mesmo coa 
súa configuración actual a non ser que se amose a súa natureza xurídico privada polos posibles 
interesados. 

Teño a ben propor ao pleno do Concello a adopción do acordo de retirar do IMB o tramo 1 que 
figura no informe da arquitecta técnica do Concello que figura no expediente no camiño da 
Becerreira Costiña en Soutoxuste-O Viso a fin de que non apareza grafado como camiño público 
municipal a todos os efectos por ser propiedade de RENFE. 
Sometido o asunto a votación, a Comisión Informativa de Cultura, Turismo e Patrimonio, en 
votación ordinaria e por maioría dos/ as concelleiros/ as, sendo 6 votos a favor ( 4 PP + 2 PSdeG- PSOE ) e 1 abstencións de AER ditaminou favorablemente a proposta transcrita." 
INTERVENCIÓNS 
O concelleiro BLANCO PÉREZ preguntase que pasa se nun camiño que se da de baixa 
fixéronse investimentos municipais. 

A secretaria aclara neste punto que se debe dar de baixa porque quedou demostrado que o 
camiño en cuestión é de Renfe. 
VOTACIÓN E ACORDO

gotaciónQâ/Concello Ple o, en votación ordinaria e por maioría dos/ as 

concelleiros / as, sendo ve votos a favor 10 do PP, 8 do PSdeG-PSOE e 1 de AER) e dúas 
abstencións (2 do BNG) aprobou a proposta tr nscrita nos antecedentes. 
10. BAIXA NO INVENTARIO MUNICIPAL DE BENS DUN CAMIÑO EN SAN PEDRO- 
CESANT ES. 
ANTECEDENTES 
Visto o ditame da Comisión Informativa de Cultura, Turismo e Patrimonio acordado na súa 
xuntanza do día 04.10.2013 que se transcribe a continuación: 
"Á vista da sentencia recaída no Procedemento ordinario 253/2012, do Xulgado do 
Contencioso-Administrativo N° 1 de Vigo, polo que se estima o recurso interposto por D. 
DANIEL LAGO COUÑAGO, con intervención de D.‘ ROSA VILARCHÁN SOTO, D. 
FLORENCIA MÍGUEZ CASTRO e D.“ CELIA GARRIDO MÍGUEZ, contra o acordo do Pleno 
do Concello de data 31/05/ 2012 no que se desestima o recurso de reposición interposto contra a 
resolución de 26/04/2012 de rexeitamento de rectificación do Inventario de Bens Inmobles 
municipal en relación cun camiño en S. Pedro-Cesantes. 
En cumprimento do devandito fallo, teño a ben propor ó Pleno do Concello, previo ditame da 
Comisión Informativa, a adopción do seguinte acordo: 
Proceder a dar de baixa no Inventario Municipal de Bens, o camiño sito en S. Pedro-Cesantes, 
obxecto da mencionada sentencia. 
Sometido o asunto a votación, a Comisión Informativa de Cultura, Turismo e Patrimonio, en 
votación ordinaria e por maioría dos/ as concelleiros/ as, sendo 4 votos a favor ( PP) e 5 
abstencións (3 PSdeG-PSOE + 1 do BNG + 1 de AER ), ditamínou favorablemente a proposta 
transcrita." 

VOTACIÓN E ACORDO 
Sometido o asunto a votación, o Concello Pleno, en votación ordinaria e por maioría dos/ as 
concelleiros/ as, sendo vinte votos a favor (10 do PP, 8 do PSdeG-PSOE e 2 do BNG) e unha 
abstencións (1 de AER) aprobou a proposta transcrita nos antecedentes. 
11, ACTIVIDADES DE CONTROL DE PLENO: 
11.1 DAR CONTA DAS RESOLUCIÓNS DA ALCALDÍA. 
Dáse conta das resolucións de alcaldía dende o día 21 de setembro ao 25 de Outubro de 2013. 
O Pleno do Concello queda enterado. 
11.2.1 MOCIÓN DO BNG PARA ELIMINAR O COPAGAMENTO DE MEDICAMENTOS A 
PERSOAS DOENTES CRÓNICAS NON HOSPITALIZADAS NA SANIDADE PÚBLICA 
ANTECEDENTES 
Transcríbese a continuación a moción presentada polo grupo municipal do BNG con número de 
rexistro xeral de entrada 14024 da data 11/10/2013: 
"O pasado mes de setembro o goberno do Estado estabeleceu unha modificación nas condicións 
de financiamento de medicamentos incluídos na prestación farmacéutica do sistema estatal de 
Saúde para que as persoas doentes crónicas non hospitalizadas teñan que achegar unha 
cantidade para sufragar o gasto das medicinas. 
Con esta resolución, o goberno do Estado fixa un novo copagamento para os medicamentos e 
supón un novo imposto á enfermidade. Desde o 1 de outubro, 42 medicamentos de 
dispensación hospitalaria a persoas doentes crónicas con doenzas graves, deixarán de ser 
dispensadas sen custo, polo que haberá que pagar o 10% deste até o límite de 4,20 euros, agás 
aquelas que estiveren exentas. 
Son fármacos para o tratamento de enfermidades graves: cancro, tumores, leucemia, hepatite C,



artrite reumatoide, dexeneración muscular. .. 

Estamos a falar de persoas pacientes na maioría dos casos polimedicadas para as cales este novo 
repago, este novo imposto á enfermidade, supón unha carga moi importante na súa economía, 
persoas que xa non son quen de chegar a fin de mes e outras que xa nin comezan o mes. Esta 
medida vai significar o sacrificio e sufrimento para moitas persoas. É indigna, inhumana, 
inxusta, e retrata un goberno que actúa contra a xente a prol das grandes fortunas e do poder 
económico. Velaquí un novo roubo que forma parte dunha estratexia deseñada para facer caixa 
a costa das persoas máis desfavorecidas, das persoas que adquiriron preferentes e 
subordinadas, das emigrantes retornadas, pensionistas, funcionarias, da clase traballadora, para 
seguir engordando a banca e o poder. 
Por todo o exposto, o grupo municipal do BNG solicita do Pleno da Corporación municipal de 
Redondela a adopción do seguinte ACORDO 
1. Instar á Xunta de Galiza a que demande a derrogación da resolución do 10 de setembro de 
2013, do Goberno do Estado, pola que se estabelece un novo copagamento para medicamentos 
que se dispensan a través das farmacias hospitalarias a persoas doentes crónicas non 
hospitalizadas. 

2. Instar á Xunta de Galiza a que non aplique esta resolución no noso país. 
3. Trasladar este acordo ao presidente da Xunta de Galiza e presidente do Goberno do Estado." 
INTERVENCIÓNS 
O concelleiro BLANCO PÉREZ di que están de acordo coa moción xa que a xente está 
soportando demasiadas subidas e non poden asumir tanto. 
O concelleiro REGUERA OCAMPO di que aquí está a pasar o mesmo que en Inglaterra coa 
señora Thatcher que dinamitou coa súa política conservadora un bo sistema de saúde. Di que a 
sanidade ten que ser universal e gratuíta pero se están a dar pasos claramente en contra dos 
doentes. Indica que empezaron excluíndo determinados medicamentos da lista e incrementando 
o custe a pagar polos afectados, pero non conseguiron reducir o gasto farmacéutico senón 
reducir o poder adquisitivo das familias menos favorecidas. Di que o 19 de setembro aprobaron 
outra medida que aínda incide máis nesta situación que afonda os problemas nos máis 
desfavorecidos, chamándolle unha achega reducida, cando se trata de pagar o 10% de cada 
medicamento polo que o que está máis enfermo paga máis. 
A concelleira PARIS BLANCO di que trátase dunha resolución formulada polo órgano 
competente pero non é un novo copago senón que se traslada o copago establecendo un 
máximo do 10% e 4,20 € por envase. Di que esta medida implica que os enfermos crónicos non 
irán ao copago normal polo que saen beneficiados. Sinala que é un problema de sustentación do 
sistema de saúde no medio da crise e se está a facer un esforzo importante nese eido. 
A concelleira PÉREZ ORGE di que a voceira do PP argumenta en contra do que dixo cando eles 
trouxeron outra moción tamén sobre o copago. Non consideran que se poida utilizar como 
argumento o de facer un sistema sostible no tempo, xa que teñen unha clara intención de 
deteriorar os servizos públicos para chegar a súa privatización imprantando nos servizos sociais 
o seu modelo ideolóxico. Estima que os recursos para investir en sanidade haberá que detraelos 
doutras partidas. 

O concelleiro REGUERA OCAMPO di que na actual situación o PP está a acabar cun gran logro 
de toda a transición conquerindo unha sanidade das mellores do mundo. Coñece casos de 
doentes que despois de ter a receita non van a coller o medicamento porque non poden pagalo. 
Di que é unha situación inxusta e cruel que afecta aos máis graves e aos enfermos crónicos. Di 
que a medida afecta a moitos procesos importantes e é un quebranto para a saúde pública. 
A concelleira PARIS BLANCO di que non se trata de recortes porque as partidas non van a 
menos, senón modificacións para que o servizo poida manterse no tempo xa que todos somos 
afectados. Di que se a idea fora privatizar non estarían a darlle voltas a como afectar aos

usuarios na menor m 
que é un sistema que necesita máis aportes. Insiste en que caso de retirarse a resolución os 
medicamentos incluídos na mesma quedarían suxeitos ao réxime xeral, máis gravoso para o 
usuario. 

A concelleira PÉREZ ORGE di que pensan que están na súa obriga de pedir a retirada da 
resolución e acepta que é lóxico que o PP a defenda aínda que realmente se está a falar de 
recortes e non doutra cousa. Sinala que hai moitas medidas que soamente benefician a uns 
cantos que son os máis poderosos e non toman outras como perseguir o fraude fiscal para 
achegar máis recursos alí onde son necesarios. Creen que é preciso que o pleno se posicione 
posto que este tipo de medidas afectan aos cidadáns de Redondela. 
VOTACIÓN E ACORDO 
O Concello Pleno, en votación ordinaria e por maioría dos/ as concelleiros/ as, sendo once votos 
a favor (8 do PSdeG-PSOE, 2 do BNG e 1 de AER ) e dez votos en contra (10 do PP) aprobou a 
moción transcrita nos antecedentes. 
A instancia da voceira do BNG, o Alcalde sinala que o debate das dúas mocións seguintes farase 
conxuntamente. 

11.2.2 MOCIÓN DO BNG PARA DEMANDAR A APLICACIÓN DE NOVOS CRITERIOS NO 
FINANCIAMENTO DA ADMINISTRACIÓN LOCAL GALEGA 
Transcríbese a moción presentada polo grupo municipal do BNG no rexistro xeral do Concello o 
día 30/01/2013 con número 14772: 
"A pretendida Reforma Local baixo o nome de Proxecto de lei de racionalidade e 
sustentabilidade da Administración local baséase nun único criterio, estabilidade orzamentaria, 
un criterio falso tomado como desculpa para agochar a aplicación dunhas ideas políticas 
reaccionarias e claramente recentralizadoras. Búscase eliminar toda capacidade de facer 
políticas alternativas desde un concello que palien os devastadores efectos que este austericidio 
da troika está a provocar. 
En primeiro lugar, é falso culpar e, consecuentemente, aplicar unha estabilidade orzamentaria a 
unha administración local para nada responsábel do déficit do Estado (este absorbe case o 60% 
fronte a apenas o 3,5% de todas as entidades locais). E aínda máis, dese déficit local nada menos 
que a quinta parte corresponde á cidade de Madrid, relaxing débeda que nun discurso de 
austeridade non impediu a dilapidación, con ridículo incluído, dos cartos de todos e todas 
nunha delirante candidatura olímpica. Na Galiza isto aínda é máis dramático xa que entre todos 
os concellos do país teñen unha débeda de 773 millóns, menos que Málaga, Zaragoza, Valencia, 
Barcelona e o propio Madrid individualmente. Até o propio Concello de Xerez de la Frontera 
(215.180 habitantes e 526,5 millóns) case iguala en débeda a todos os concellos galegos xuntos. 
A necesidade dunha reforma da Lei de bases de réxime local non responde ao proxecto de lei 
que o goberno do Estado quere aplicar, porque aumentaría enormemente as eivas actuais sen 
afrontar ningún dos problemas reais. O principal problema é o actual modelo de financiamento 
local que non garante a suficiencia de recursos económicos aos concellos, que cada vez teñen 
dificultades máis crecentes para atender os servizos públicos. Neste contexto de crise 
económica, o incremento do déficit nas administracións locais non é o resultado do descontrol 
na xestión económica, senón da existencia dun imperfecto modelo de financiamento local, onde 
os concellos reciben unha pequena parte da recadación dos tributos do Estado, que impide a 
estes ter autonomía en impostos propios, mesmo tendo que asumir compromisos do Estado que 
lles supón outorgar obrigatoriamente exencións fiscais á Igrexa Católica, a organizacións 
relixiosas ou amplas bonificacións tributarias ás grandes empresas. 
Por iso hoxe é necesaria a reforma do financiamento local, para dotar dun marco estábel aos 
concellos con fin de asegurar a calidade na prestación de servizos públicos básicos. E abandonar 
o uniformismo que pretende o Estado e que se recoñeza a súa pluralidade, tendo en conta 
criterios específicos e propios no reparto da participación nos ingresos do Estado (PIE) que 

tamén inciden no custo dos servizos, como é o caso da dispersión territorial ou o avellentamento 
da poboación, como ocorre en Galiza, a pesar de que, a dispersión, é un criterio que se aplica en 
todas as comunidades autónomas e non pola administración do Estado. 
Por todo iso, o grupo municipal do BNG solicita do Pleno da Corporación Municipal de 
Redondela a adopción dos seguintes ACORDOS 
1. Instar á Xunta de Galiza a que demande do goberno do Estado a que adopte os criterios 
para o reparto da Participación nos Ingresos do Estado (PIE) de dispersión e avellentamento da 
poboación, por se tratar de factores que repercuten de xeito determinante sobre o custo dos 
servizos que prestan os concellos galegos. 
2. Instar á Xunta de Galiza a que demande do goberno do Estado a que redacte unha nova Lei 
de Financiamento Local que afronte os verdadeiros problemas dos concellos galegos. 
3. Trasladar o presente acordo ao presidente da Xunta de Galiza, grupos parlamentares no 
Parlamento de Galiza e ao presidente do goberno do Estado." 
11.2.3 MOCIÓN DO BNG PARA INCREMENTAR O FONDO DE COOPERACIÓN LOCAL 
DOS CONCELLOS 
Transcríbese a conünuación a moción presentada polo grupo municipal do BNG con número de 
rexistro xeral de entrada 14873 da data 30/ 10/2013: 
"É preciso salientar a precaria situación económica en que se atopan os concellos galegos por 
mor das distintas medidas que se veñen aplicando desde o goberno do Estado e da Xunta de 
Galiza, baixo o arau as da chamada crise. Estas medidas consisten en recortes de todo ti o ueP 
obri an moitas veces a un incremento das axudas destinadas a atender as ersoas máis8 
desfavorecidas, afectadas avemente e sen osibilidade de afrontaren as súas necesidades máisP 
perentorías. Por outra parte existen graves dificultades para prestar os servizos máis elementais 
por parte da administración local aos veciños e veciñas, un feito que obriga a demandar da 
Xunta de Galiza que as subvencións finalistas en concorrencia competitiva que foren posíbeis, 
sexan desviadas para engrosar o Fondo de Cooperación Local que o goberno da Xunta de Galiza 
é incapaz de incrementar. 
As subvencións finalistas en concorrencia competitiva resultan para os concellos 
tremendamente complicadas no seu trámite administrativo e moitas veces están suxeitas ao 
clientelismo político. É ben sabido que os concellos, como administración máis próxima á 
cidadanía, son absolutamente capaces de determinaren onde son máis precisas e necesarias as 
intervencións municipais. 

Por outra parte, o Fondo de Compensación Ambiental, creado a partir da produción de enerxía 
eólica, reserva para a Xunta de Galiza os 2/3 do seu importe, por iso é necesario que se reduza a 
porcentaxe da Xunta de Galiza e destinar a cantidade resultante tamén ao Fondo de 
Cooperación Local. 
Por todo isto, solicitamos do Pleno da Corporación municipal de Redondela a adopción do 
seguinte ACORDO 
1. Instar á Xunta de Galiza para que todas as subvencións finalistas en concorrencia competitiva 
dirixidas aos concellos que puideren ser posíbeis, sexan derivadas para incrementar o Fondo de 
Cooperación Local. 
2. Instar á Xunta de Galiza para un reparto máis xusto do Fondo de Compensación Ambiental, 
incrementando o que corresponde aos concellos que, na parte que puider ser posíbel, pase a 
incrementar, así mesmo, o Fondo de Cooperación Local. 
3. Trasladar este acordo ao presidente da Xunta de Galiza, grupos parlamentares no Parlamento 
de Galiza e FEGAMP." 
INTERVENCIÓNS

O concelleiro ORG ÍGUEZ/di que están acordo coas mocións. Sinala que o tema da 
dispersión en Galicia é vello e está claro que h que axustar o reparto a esa situación. Sinala que 
apostan polas subvencións finalistas. 
A concelleira PARIS BLANCO dí que en canto á primeira moción e posto que se aprobaron 
unanimemente pola FEGAMP as emendas ao proxecto de lei considera que se axusta á citada 
moción e debería retirarse xa que recolle todo o tema das peculiaridades do territorio galego e 
suporía unha reiteración dos argumentos xa aprobados. Non comparte a segunda moción posto 
que hai que premiar ás administracións que fan o seu traballo. Lle parece importante que se 
manteñan as subvencións finalistas. 
A concelleira PÉREZ ORGE di que independentemente das emendas da FEGAMP aprobadas 
unanimemente considera que o BNG pode presentar mocións para facer máis forza e que se 
apliquen eses criterios. DI que con respecto á segunda moción sinala que o Concello non puido 
acceder a unha liña de subvencións para soterrar liñas no casco vello porque os prazos non 
abondaban para facer esas actuacións e pasou outras veces, razón pola cal pérdense subvencións 
xa que non da tempo para facer os trámites. Considera que hai que prantexalas doutra maneira 
e que as subvencións réxense moitas veces por criterios clientelares. Indica que así os Concellos 
saberían onde investir e que non é de recibo perder subvencións porque non haxa tempo de 
face-las cousas. 

A concelleira PARIS BLANCO insiste en que a primeira moción é reiterativa xa que na FEGAMP están representados concellos de toda Galicia e de todas as cores, polo que non van a 
apoiala. Con respecto á segunda admite que ás veces está complicado polos prazos pero as 
subvencións finalistas son importantes mentres que os fondos aínda que son importantes son 
lineais e non teñen o mesmo control, un xeito de incentivar determinados proxectos. 
A concelleira PÉREZ ORGE di que non lle parece de recibo que o PP non apoie a primeira 
moción porque é reiteratíva. Sinala que levan anos detrás desta cuestión. Pensan que é posible 
outra maneira de reparto para que os concellos teñan recursos para prestar o seus servizos. 
VOTACIÓN E ACORDO 
Sometidas a votación as dúas mocións transcritas nos antecedentes, o Concello Pleno, en 
votación ordinaria, as aprobou por maioría dos/ as concelleiros / as, sendo once votos a favor (8 
do PSdeG-PSOE, 2 do BNG e 1 de AER ) e dez votos en contra (10 do PP). 
11.2.4 MOCIÓN DO BNG DO DÍA DA VIOLENCIA CONTRA AS MULLERES E CONTRA os 
RECORTES NA PROTECCIÓN DAS VÍTIMAS DE VIOLENCIA DE XÉNERO 
Transcríbese a continuación a moción presentada polo grupo municipal do BNG con número de 
rexistro xeral de entrada 14874 da data 30/10/2013: 
"Vivir sen violencia é un dereito. A violencia machista conculca os dereitos e pon en perigo a 
vida de moitas mulleres galegas, é a manifestación máis terríbel da desigualdade entre homes e 
mulleres que persiste na nosa sociedade. A obriga das administracións públicas é poñer os 
medios para erradicar a violencia de xénero e protexer as vítimas. 
Na Galiza, desde 2009 redúcense cada ano as denuncias en números absolutos de 6.068 en 2009, 
a 5.153 en 2011, a 4.788 en 2012. Así, a porcentaxe de denuncias presentadas por cada 10.000 
mulleres en Galiza sitúase no 33.29%, a segunda cifra máis baixa do Estado español, só superada 
por Castela-León co 32.16%, sen que esta redución se poida achacar a unha redución da 
incidencia da violencia machista na sociedade galega mais ao contrario, ten a súa orixe nas 
dificultades económicas que sofren con maior incidencia as mulleres. 
O acompañamento das mulleres para accederen aos recursos e nos procesos xudiciais é garantía 
de seguridade para elas e pode evitar que o medo, a presión, as faga volver co maltratador. O 
persoal especializado e o voluntariado que realizan estas funcións vese tamén afectado polos 
recortes das axudas aos concellos e outras entidades. 
Continúan sen se desenvolver medidas previstas na Lei 11/2007, relativas á implicación do



SERGAS na detección, prevención e asistencia ás vítimas de violencia de xénero. Non se realiza 
na rede pública a atención psicolóxica de mulleres e crianzas afectadas, unha atención 
fundamental para construír a autonomía persoal e iniciar unha nova vida; 
A pesar dos esforzos realizados nos últimos anos, malia o desenvolvemento lexislativo, estamos 
a ver como o medre do paro e o desmantelamento dos servizos públicos está empobrecendo de 
xeito especial ás mulleres e afectando gravemente a nosa vulnerabilidade ante a violencia 
machista. 

A dependencia económica é o maior dos obstáculos para as vítimas de violencia de xénero 
racharen coa relación que pon en perigo as súas vidas. Estamos a vivir recortes en programas e 
recursos imprescindíbeis para apoiar as mulleres que deciden dar o paso. No momento en que 
todas as asociacións de mulleres alertan con diferentes informes que "a crise supón un freo para 
denunciar, polo temor a non encontrar emprego e verse sen recursos para saíren adiante" 
sorprende que o goberno galego non analice as necesidades das mulleres que sofren violencia 
de xénero neste momento concreto e non aplique con dilixencia as leis vixentes. 
Moitos concellos foron pioneiros no desenvolvemento de medidas contra a violencia de xénero. 
Nestes momentos de dificultades orzamentarias débense manter e mellorar as actuacións contra 
a violencia de xénero e de protección ás vitimas. Débese tamén reclamar doutras instancias 
competentes, o cumprimento das obrigas, da garantía do dereito das mulleres a vivíren sen 
violencia. 

Por todo isto, propoñémoslle ao Pleno da Corporación municipal de Redondela a adopción do 
seguinte ACORDO 
1- A Corporación municipal asume o compromiso de manter e mellorar os recursos municipais 
de información, acompañamento e asistencia a vítimas de violencia de xénero. 
2- A Corporación municipal insta ao Goberno galego a facer efectiva a Lei galega para a 
prevención e o tratamento da violencia de xénero e deste modo : 

- Mellorar as axudas periódicas de apoio a mulleres que sofren violencia de xénero, para o que 
cómpre estabelecer uns baremos de renda idénticos aos que se recollían nas convocatorias 
anteriores a 2011, eliminar a incompatibilidade do cobro desta axuda no caso de se beneficiar 
con anterioridade das medidas recollidas no artigo e garantir que o prazo de presentación de 
solicitudes desta axuda está aberto durante todo o ano, fixar un prazo máximo de 30 días para a 
resolución e pago efectivo das axudas desde o momento da súa solicitude. Dada a situación de 
crise económica que viven as mulleres galegas, é preciso, asemade, ampliar a duración das 
axudas a 18 meses prorrogábeis até 24 meses segundo a situación da vítima. 
- Presentar perante o Parlamento un estudo e valoración desta axuda económica durante os sete 
anos da súa aplicación. 
— Dar cumprimento ao contido do artigo 25 que recollece a necesidade de integrar a "Atención 
psicolóxica" como un servizo de atención primaria, en coordinación coa atención especializada 
nas áreas sanitarias. 
- Implantar, tal como recolle o artigo 27 da lei, a través do departamento competente no ámbito 
sanitario un sistema de rexistro de casos de violencia de xénero. 
- Dar cumprimento, de xeito prioritario, ao artigo 35 de "Medidas específicas no ámbito da 
formación e do emprego" garantindo que as mulleres que sofren violencia de xénero sexan 
colectivo preferente na totalidade da normativa autonómica relativa ao estabelecemento de 
axudas e subvencións ás empresas para a contratación de persoal e na empregabilidade en xeral. 
- Garantir o cumprimento dunha "Atención xurídica" axeitada, permanente e especializada en 
materia de violencia de xénero. Garantirase que as persoas profesionais que presten estes 
servizos terán unha formación específica en materia de violencia contra as mulleres como 
requisito para o exercicio desta atención. 
3- A Corporación municipal insta ao Goberno Galego a demandar de xeito efectivo do goberno

do estado a cre ógïs xulgíâdos específicos e Violencia de xénero nas cidades galegas que a 
día de hoxe ainda c deles." 

INTERVENCIÓNS 
A concelleira RIVAS GÓMEZ di que do que se trata é de que o goberno galego cumpra 
integramente a lei contra a violencia de xénero aprobada en decembro 2004 polo goberno 
socialista que dota ás administracións dos medios necesarios para a loita contra a violencia de 
xénero, pero na actualidade estáse a mermar. 
A concelleira PARIS BLANCO di que aínda que están de acordo nas peticións, considera que 
pouco a pouco se están conquerindo cousas aínda que hai que seguir a traballar nestes campos. 
Apoian a moción pero propón que como haberá un pleno a finais de mes, se tratara de chegar a 
un acordo común e consensuado con respecto a esta cuestión retirando esta moción. 
A concelleira PÉREZ ORGE di que manteñen a moción con independencia de que se chegue a 
un acordo para o 25 de novembro. Agradecen o apoio. 
VOTACIÓN E ACORDO 
O Concello Pleno, en votación ordinaria e por unanimidade dos/ as concelleiros/ as, sendo vinte 
e un votos a favor (10 do PP, 8 do PSdeG-PSOE, 2 do BNG e 1 de AER ) aprobou a moción 
transcrita nos antecedentes. 
O Alcalde suspende a sesión durante dez minutos para facer un descanso. 
11.2.5 MOCIÓN DO PSdeG-PSOE SOBRE AUMENTO DO CANON UNITARIO DE RESIDUOS 
DE SOGAMA (SOCIEDADE GALEGA DE MEDIO AMBIENTE ) 

ANTECEDENTES 
Transcríbese a moción presentada polo grupo municipal do PSdeG-PSOE presentada por 
rexistro xeral de entrada o 30/10/ 2013, con número 14905: 
"A Sociedade Galega de Medio Ambiente, Sogama (dependente da Xunta de Galicia) 
comunicou con data 22 de outubro de 2013 un aumento da actual contía do canon unitario de 
residuos a este Concello de Redondela que terá efectos desde o 1 de xaneiro de 2014. Segundo as 
palabras do seu presidente establécese ”...a contía do canon unitario para o 2014 que pasaría a 
74,64 € sen IV E", o que suporía un incremento dun 34% con respecto ao ano 2013 (55,91 € sen 
IVE). 

Este encarecemento responde á decisión do Goberno do Sr. Rajoy sobre o fin do copago 
eléctrico, unha actividade que reportaba á firma Sogama o 25% dos beneficios en concepto de 
xeración eléctrica. Os cambios normativos introducidos supoñen unha redución dos ingresos da 
sociedade debido á nova valorización enerxética dos residuos. O custe do lixo non sobe senón 
que Sogama deixa de ingresar coa nova lei hidroeléctrica. A Xunta non asume o problema e 
decide trasladalo aos concellos, resultando directamente prexudicada a cidadanía. 
Co novo canon unitario aplicado estímase un custo de 215.000 de euros para o Concello de 
Redondela e, de repercutir este custe nas facturas domésticas, produciríase unha significativa 
suba con respecto ao ano 2013. 
Ante esta situación, dende o Grupo Municipal do PSdeG-PSOE do Concello de Redondela 
SOLICITAMOS: 
Instar á Xunta de Galicia a que asuma o custo total do incremento do canon unitario que 
Sogama pretende aplicar ao Concello de Redondela como consecuencia das medidas adoptadas 
polo Goberno central e autonómico." 
INTERVENCIÓNS 
O concelleiro BLANCO PÉREZ di que van a votar a favor da moción posto que a xente está a 
soportar máis incrementos dos que corresponde.



A concelleira PÉREZ ORGE di que non están a favor de que concellos como o de Redondela 
saneen as contas de SOGAMA por unha normativa do Estado. Están a favor da moción. 
O concelleiro ÁLVAREZ BALLESTEROS di que as mocións que se están a debater hoxe son 
demagóxicas, para que paguen outros, non se revise o contrato de URBASER...etc. Pregunta se 
nos últimos anos protestaron cando SOGAMA facía algunha suba. Non lle parece de recibo que 
isto o pague outro e considera que se hai que pagar non queda outra. Di que o Concello de 
Redondela puxo un contencioso á Xunta por unhas facturas que o anterior goberno tiña no 
caixón, a pesares de ter a mesma cor política. 
O concelleiro REGUERA OCAMPO di que non entende nada xa que están falando do canon que 
van ter que pagar todos os galegos e non sabe por que o voceiro do PP defende a SOGAMA. Di 
que cando gobemaban eles o PP non presentou ningunha moción sobre este tema, Di que o 51% 
de SOGAMA é da Xunta de Galicia e un 49% é de Gas Natural e que a finalidade do canon é 
sufragar a mala xestión de SOGAMA, empresa á que habería que facer dúas auditorías, 
empresarial e ambiental, respectivamente, pois considera nefasta a súa xestión e por iso pensa 
que non a teñen que sufragar os cidadáns. 
A concelleira PÉREZ ORGE di que o que di o voceiro do PP non ten que ver coa moción e que o 
Concello non se negou nunca a pagar o canon e agora se opoñen a que haxa que sufragar a 
merma de ingresos por parte de SOGAMA. Considera que o debate non é como funciona a 
empresa senón por que hai que incrementar o canon para engordar as súas contas. 
O concelleiro ÁLVAREZ BALLESTEROS di que a cuestión non é pagar ou non senón quen o 
paga. Di que na anterior lexislación limitaron os rogos e as preguntas e esta era unha das razóns 
de que non presentaran nada. 
O concelleiro REGUERA OCAMPO di que o equipo de goberno non da ningunha razón para 
oporse á moción e parécelle lamentable que pretenda que os cidadáns de Redondela paguen 
esta taxa. 

VOTACIÓN E ACORDO 
O Concello Pleno, en votación ordinaria e por maioría dos / as concelleiros/ as, sendo once votos 
a favor (8 do PSdeG-PSOE, 2 do BNG e 1 de AER ) e dez votos en contra (10 do PP) aprobou a 
moción transcrita nos antecedentes. 
11.2.6 MOCIÓN DO PSdeG-PSOE DE MODIFICACIÓN DA ORDENANZA FISCAL 
REGULADORA DO IBI PARA INTRODUCIR AS BONIFICACIÓNS POTESTATIVAS 
ANTECEDENTES 
Transcríbese a moción presentada polo grupo municipal do PSdeG-PSOE presentada por 
rexistro xeral de entrada o 30/ 10/ 2013, con número 14906: 
"O Grupo Municipal Socialista dada a grave crise económica que estamos a padecer considera 
necesario iniciar o procedemento administrativo legalmente previsto para modificar a actual 
Ordenanza fiscal reguladora do Imposto sobre Bens Inmobles do Concello de Redondela e 
someter a debate a introdución de distintas bonificacións. 
O Real Decreto Lexislativo 2/ 2004 de 5 de marzo polo que se aproba o texto refundido da Ley 
Reguladora das Facendas Locais deixa aberta a posibilidade de establecer unha serie de 
bonificacións potestativas que serán reguladas mediante ordenanzas fiscais. 
Anos atrás, onde a crise empezaba a ser significativa, afrontar o pago do imposto que agora 
tratamos resultaba para moitas familias difícil si ben agora nos tempos que corren pasa de ser 
difícil a ser imposible posto que o poder adquisitivo das famílias cada vez estase vendo máis 
minorado xa non só pola situación de desemprego de algún ou, no peor dos casos, de tódolos 
membros da familia senón tamén polas distintas medidas levadas a cabo polo goberno do 
Partido Popular tanto no Estado como na Xunta de Galicia, como poidan ser as subas de 
impostos como o IVE, a rebaixa do 60% ó 50% na prestación de desemprego, os recortes en 
servizos básicos, o repago en servizos médicos, na compra de menciñas dos pensionistas, o pago



Por todo isto, os Socialistas quixeramos introducir na ordenanza do Concello de Redondela 
bonificacións reguladas con novos artigos que teñan en consideración a actual situación de crise 
que está levando a moitas familias a situacións de risco de exclusión social. 
As bonificacións que pretendemos serán concedidas unicamente para a vivenda habitual do 
suxeito pasivo que deberá solicitala anualmente e xustificar en cada período tanto os ingresos da 
unidade familiar como a situación de desemprego/ pensionista / familia numerosa. 
Así mesmo, queremos propoñer que ademais das bonificacións aquí solicitadas se introduzan 
cales queira outras bonificacións que se puidesen consensuar na correspondente comisión de 
Facenda. 

Por todo o anterior, O Grupo Municipal Socialista interesa a adopción do seguinte ACORDO: 
instar ao Sr. Alcalde para que inicie o procedemento administrativo correspondente para a 
modificación da actual Ordenanza fiscal reguladora do Imposto sobre os Bens Inmobles e que se 
inclúan no texto as seguintes bonificacións: 
"Gozarán dunha bonificación dun 70% da cuota íntegra do recibo do IBI aquelas unidades 
familiares de pensionistas que xustifiquen ingresos inferiores a unha vez o IPREM. 
Gozarán dunha bonificación dun 50% da cuota íntegra do recibo do IBI aquelas unidades 
familiares de pensionistas que xustifiquen ingresos inferiores a dúas veces o IPREM. 
Gozarán dunha bonificación dun 90% aquelas familias nas que os seus membros sexan parados 
de longa duración que acrediten que non son perceptores de ningunha prestación. 
Gozarán dunha bonificación dun 70% os beneficiarios da Renda de Integración Social de Galicia 
(RISGA) e/ ou os desempregados con prestación inferior a unha vez o IPREM. 
Gozarán dunha bonificación dun 50% aquelas familias nas que os seus membros sexan 
desempregados cunha prestación inferior a dúas veces o IPREM. 
Gozarán dunha bonificación dun 75% aquelas familias numerosas con ingresos de ata tres veces 
o IPREM e un 30% aquelas familias que ingresen ata 5 veces o IPREM.” 
Ao alcalde do Concello de Redondela: os socialistas defendemos a introdución dun criterio de 
progresividade nas bonificacións das familias numerosas, tendo en conta que na actualidade en 
Redondela non está regulado na ordenanza existente." 
INTERVENCIÓNS 
O concelleiro BLANCO PÉREZ di que fai tempo presentaron unha moción neste mesmo senso 
pero quedou sobre a mesa para tratarse na comisión de Facenda. Asistiron á mesma e debateuse 
a problemática en relación a dito imposto pero non se chegou a ningunha conclusión. Están 
dispostos a seguir afondando nesta cuestión. Teñen algunhas dúbidas en relación á moción e 
algúns puntos concretos da mesma. Estarían tamén a favor de penalizacións por exemplo aos 
bancos que están a reter unha bolsa de vivendas que non lles interesa sacar agora ao mercado. 
Piden que se retire a moción para tratala na comisión de Facenda o máis rápido posible. 
A concelleira PÉREZ ORGE di que están de acordo co espírito da moción pero tamén teñen 
dúbidas con algúns aspectos concretos que deberían clarificarse con calma nunha comisión. 
A concelleira ALONSO ALONSO di que levan tempo revisando este tema sen facer declaracións 
demagóxicas na prensa. Di que a revisión fíxose nun intre en que os valores estaban máis altos, 
no 2006, e agora se está a aplicar a periodificación que estableceron para 10 anos. Parécelle que 
se fixo sen sopesar as consecuencias. Indica que a lei establece as bonificacións potestativas para 
o Concello e as propostas polo PSOE, agás a das familias numerosas, non están recollidas polo 
que as bonificacións propostas son ilegais. Propón que retiren a moción. 
O concelleiro CABALEIRO COUÑAGO di que o grupo socialista pretende apoiar a economía



doméstica. Considera que hai que protexer aos pensionistas coas rendas máis baixas, e que hai 
un problema social cos parados. Est-Ima que se faise un censo de vivendas axeitado van a aflorar 
novos contribuíntes. Sinala que a ordenanza actual está un pouco coxa, fixera quen a fixera. 
Queren que quede claro que do que se trata é de protexer á xente máis humilde. Indica que se a 
concelleira de Facenda promételle tratar en profundidade este asunto dentro deste mes, está 
disposto a reürala. 

O concelleiro BLANCO PÉREZ di que están de acordo co espírito da moción e non teñen 
problema e debater os distintos puntos na comisión. Sinala algunhas cuesüóns que faltan por 
clarificar e matizar na proposta. 
A concelleira PÉREZ ORGE di que hai na proposta unha serie de indemnizacións que precisan 
clarificar nunha comisión, aínda que fagan falla varias xuntanzas. Poderían estar de acordo en 
penalizar aquelas vivendas que estean baleiras. 
A concelleira ALONSO ALONSO pregunta se calcularon a cantas familias numerosas 
afectaríalles a proposta. Sinala que o censo está actualizado e puxeron en marcha un plan de 
inspección. Está disposta a facer todas as comisións que queiran pero noutras xa celebradas non 
aportaron nada. Sinala que das propostas que traen soamente podería aplicarse a das familias 
numerosas porque o resto son ilegais. 
O concelleiro CABALEIRO COUÑAGO di que cónstalle que non hai un censo de familias 
numerosas no Concello. Di que a moción ten un plan B xa que algúns concellos aplican axudas 
en vez de bonificacións, como se fixo noutras partes. Están de acordo en retirar a moción pero 
pide o compromiso da concelleira de facer a xuntanza este mes, respostando esta que por 
suposto que si. 
VOTACIÓN E ACORDO 
O Concello Pleno, en votación ordinaria e por unanimidade dos/ as concelleiros / as, sendo vinte 
e un votos a favor (10 do PP, 8 do PSdeG-PSOE, 2 do BNG e 1 de AER ) acorda retirar a moción 
transcríta nos antecedentes. 

11.2.7 MOCIÓN DO PSdeG-PSOE SOBRE A GARDERÍA DE CHAPELA 
Transcríbese a moción presentada polo grupo municipal do PSdeG-PSOE presentada por 
rexistro xeral de entrada o 30/ 10/ 2013, con número 14937: 
"Despois de tantos anos de espera e de peticións da veciñanza de Chapela por un servízo tan 
necesario como é a gardería, o PSdeG-PSOE de Redondela pensa que é un erro de envergadura 
que se queira situar no barrio de Parada, unha zona de monte a que é imposible acceder a pe 
dende o centro urbano da parroquia e que conta cuns accesos viarios complicados, como a 
estreita calzada e a pendente. 

Por iso, e como opción moito máis viable e que serviría tamén para construír nun futuro, 
ademais da gardería, o CEIP Igrexa, ou calquera edificio dotación para a parroquia, o Grupo 
Municipal socialista propón como alternativa a adquisición do chamado polígono de autopistas, 
unha finca de 35.000 metros cadrados situada na zona de Cidadelle. Esta parcela sería de 
interese xeral para a parroquia como zona dotacional para poder xuntar servizos públicos e 
servizos admirústrativos, ademais de estar moi ben comunicada ao contar con servizo de 
Vitrasa. 

Ante esta situación, dende o Grupo Municipal do PSdeG-PSOE do Concello de Redondela 
SOLICITAMOS: Que o alcalde, Javier Bas Corugeira, inicie o procedemento que sexa preciso 
para a adquisición do citado polígono de autopistas de Chapela para a construción de distintos 
edificios públicos (gardería, colexio...)e como inversión de futuro para outras necesidades da 
parroquia. 

INTERVENCIÓNS 
O concelleiro BLANCO PÉREZ di que isto aprobouse por unanimidade no Consello Parroquial 
e pregunta se segue a haber un litixio pendente coa Comunidade de Montes en relación a esta

O concelleiro GONZÁL ' 
'- V PO di que inciden na falta de equipamentos en Chapela, 

como por exemplo no caso da gardería t do en conta o número de cativos que hai na 
parroquia. Indica tamén que no proxecto M isma + tamén estaba previsto facer un centro de 
día en Trasmañó. Para o BNG os terreos máis axeitados son eses, xa que está bastante céntrico e 
podería respostar ás necesidades de Chapela aínda que o tema económico pode ser complicado 
pola calificación urbanística da finca. Considera que o goberno municipal ten que telo claro 
nestas cuestións. 

A concelleira ALONSO ALONSO di que a oposición está a buscar un titular. Fai historia do 
tema dicindo que no ano 2010 tiñan dous millóns e medios de euros para adicar á merca dos 
terreos pero cambiaron despois a finalidade para adícalos a obras municipaís. Sorpréndelle que 
non utilizaran ese diñeiro e agora reclamen que se inicie un procedemento cando eles mesmos 
non foron quen de merca-lo predio. Pensa que a moción non é de recibo, entre outras cousas 
porque hai que facer un procedemento aberto e , entre outras cousas, non se sabe a cantidade 
pola que estarían dispostos a vendelo ao Concello. Sinala que xa se enviou un escrito iniciando 
as xestións hai algún tempo, 
O concelleiro REGUERA OCAMPO dí que non se levaron para casa ese millón e medio de euros 
e non van a discutir iso. Considera que non se pode falar de falta de previsión dunha gardería 
que xa cambiaron tres veces de ubicación. Acepta que en Chapela se fixeron as cousas mal pero 
non ten que seguir así xa que nese lugar pódense centralizar moitos servizos e hai que 
consideralo como de interese xeral e face las cousas ben a partir de agora. Sinala que non se sabe 
aínda onde se vai trasladar o colexio público de Igrexa. Di que é unha cuestión do interese xeral 
da parroquia de Chapela. 
O concelleiro BLANCO PÉREZ di que ao mellor é problemático especificar que o Concello quere 
precisamente dito predio porque pode subir o prezo. Están de acordo en tratar de mellorar os 
problemas de Chapela. Tamén cuestiona se hai cartos para compralo. Non lle parece lóxico 
aprobar a moción e ter que esperar un ou dous anos ata que haxa financiamento. Considera que 
cecais debería planificarse doutro xeito para non darlles falsas expectativas aos veciños. 
O concelleiro GONZÁLEZ CAMPO di que resulta significativo que os dous concelleiros de 
Chapela do PP non participen na moción e o faga a concelleira de Facenda. Indica que no seu 
intre había unha partida para iso e os terreos son apetecibles dende o punto de vista urbanístico 
pero como había un contencioso pendente o Concello decidiu adica-los fondos a outra 
finalidade . Non lle parece de recibo sementar ningunha dúbida con respecto a isto. Estima que 
se a gardería non se fai nun lugar axeitado tamén suporá malversar fondos públicos. Prantexa 
unha emenda na que conste que do que se trata é de facer posible a adquisición dos citados 
terreos. 

A concelleira ALONSO ALONSO di que para firmar o convenio co Consorcio precísase acordo 
do Pleno e ata o de agora non se chegou a consenso sobre a ubicación ainda que se propuxeron 
tres. Indica que os veciños de Chapela tamén necesitan unha explicación e todo o mundo fala do 
millón e medio de euros. Trátase de buscar opcións e mirar ata onde se pode chegar sempre que 
sexan viables. 

O concelleiro REGUERA OCAMPO di que neste tema hai falta de previsión aínda que levan 
dous anos gobernando e o Alcalde somentes se preocupou dese terreo cando se prantexou no 
Consello Parroquial e nin sequera ten claro de quen a propiedade deses terreos. Aceptan a 
emenda. 
O Alcalde di que as xestións sobre o terreo comezaron dende o principio da súa lexislatura. Non 
sabe se os terreos se venderon e o que tratan é de obter información e estas cousas hai que 
levalas con discreción. Sinala que habería que saber tamén canto está o Concello disposto a 
gastar. 

VOTACIÓN E ACORDO



O Concello Pleno, en votación ordinaria e por maioría dos/ as concelleiros / as, sendo once votos 
a favor (8 do PSdeG-PSOE, 2 do BNG e 1 de AER ) e dez votos en contra (10 do PP) aprobou a 
moción transcrita nos antecedentes coa emenda de tal xeito que o acoro que se adopta é o 
seguinte: 

"Que o Alcalde, Javier Bas Corugeira, inicie o procedemento que sexa preciso para facer posible 
que no polígono de autoestradas en Chapela se poida levar a cabo a construción de distintos 
edificios públicos (gardería, colexio...) e como inversión de futuro para outras necesidades da 
parroquia." 

11.2.8 MOCIÓN DE AER SOBRE AXILIZACIÓN DOS EXPEDIENTES DE DISCIPLINA 
URBANÍSTICA DA CEMENTEIRA DE VILAR 
ANTECEDENTES 
Dáse conta da moción presentada polo grupo municipal AER con número de rexistro xeral 
14939 de data 30/11/2013: 
"Sabendo que as competencias para a reposición da legalidade e sanción urbanística 
corresponden á APLU, axencia á que se remitiron no seu intre os expedientes de disciplina 
urbanística 83/ 06, 93/ 06 e 5/ 08, correspondentes á cementeira de Vilar. 
Sabendo que o xulgado remitiu ao CEDEX a sentenza do Xulgado do Contencioso- 
Administrativo de Vigo, do 13/ 03/ 2013, onde se pide a este organismo a que "proceda no prazo 
prorrogable de dous meses, a avaliar as medidas e técnicas necesarias para a restauración 
ambiental no lugar de Millarada Vilar de Infesta 139 do concello de Redondela-Pontevedra, 
debido á actividade da industria do cemento levada a cabo en dito entorno pola entidade 
mercantil "Grupo ].A.C. Hormigones Vigo S.A.", e con especial indicación do importe e custe 
monetario de ditas técnicas restauradoras". 
Vendo que o caso sangrante da cementeira de Vilar dura xa 24 anos e debe rematarse canto 
antes, e tendo en conta o anterior, propoñemos ao pleno os seguintes ACORDOS: 
1.- Instar á APLU para que axilice a tramitación dos expedientes correspondentes á cementeira. 
2.- Instar ao CEDEX para que axilice o cálculo das medidas para a restauración ambiental na 
zona da cementeira." 

INTERVENCIÓNS 
A concelleira PÉREZ ORGE di que pensou que este tema non se ía debater de novo e que pediu 
información aos servizos técnicos. Non teñen problema en votar a favor do primeiro punto pero 
en canto ao segundo deberían retiralo xa que sería meterse nas competencias doutro organismo 
e pode ser prexudicial para o Concello. 
O concelleiro ORGE MÍGUEZ di que están na mesma liña para ser congruentes co anterior 
debate sobre o tema. Di que calquera acordo plenario que poida prexudicar ao Concello prefiren 
non adoptalo. Están a favor do primeiro punto e en contra do segundo. 
A concelleira PARIS BLANCO di que pensan o mesmo e que parece que AER recoñece que hai 
outros órganos implicados. 

VOTACIÓN E ACORDO 
O Concello Pleno, en votación ordinaria e por unanimidade dos/ as concelleiros/ as, en votación 
ordinaria acordan: 

1. o primeiro punto, aproban a moción por unanimidade dos concelleiros/ as presentes, sendo 
vinte e un votos a favor (10 do PP, 8 do PSdeG-PSOE, 2 do BNG e 1 de AER ) 

2. o segundo punto é rexeitado por maioría dos concelleiros/ as presentes, sendo 1 voto a favor 
(1 de AER) e vinte votos en contra (10 do PP, 8 do PsdeG-PSOE e 2 do BNG) 
11.2,9 MOCIÓN DE AER SOBRE AS OBRAS DO AVE NO VAL DE MACEIRAS.

ANTECEDENTES 
Dáse conta da moción presentada polo grup municipal AER con número de rexistro xeral 
14940 de data 30/11/2013: 
"Tódolos grupos aquí representados son coñecedores dos continuos incumprimentos da 
Declaración de Impacto Ambiental (de agora en diante, DIA), recollida no BOE n° 167 do 
14/05/2005, por parte das obras do AVE en todo o noso concello: vertidos aos ríos, ruídos, 
vibracións, traballos nocturnos, balsas de decantación inexistentes ou insuficientes, 
contaminación lumíníca, localización de vertedoiros e instalacións auxiliares en zonas 
prioritarias de exclusión como o Val de Maceiras. 
Sabemos, ou iso nos contan, que en moitos destes casos o máximo que poden facer é denunciar 
ante a administración correspondente e esperar que este actúe. Por exemplo, iso é o que nos din 
no caso dos vertidos os ríos. 
Nesta moción queremos tratar un dos problemas que ao noso entender, o Concello si ten 
potestade sancionadora. Estámonos a referir aos traballos nocturnos no Val do Maceiras. 
Dende maio de 2008 producíronse numerosísimas denuncias por parte dos veciños de Negros 
en relación cos traballos nocturnos. Lembremos que estes traballos están prohibidos na DIA no 
seu punto 6.6, miremos que di dito punto: "No podrán realizarse obras ruidosas entre las 
veintidós y las siete horas en el entorno de los núcleos habitados, pudiéndose variar estos 
horarios, para ser más restrictivos, cuando existan ordenanzas municipales al respecto”. 
Resulta que neste Concello temos unha ordenanza municipal ao respecto, que é a Ordenanza 
municipal de protección de medio ambiente contra a contaminación acústica no Concello de 
Redondela (B.O.P. n.° 146 do 30 de xullo). 
O 16 de maio de 2008, a empresa pide autorización ao Concello para poder realizar traballos 
durante as 24 horas do día, ata novembro de 2010, para non ter que paralizar as obras dos 
túneles entre as 22:00 e as 8:00, como indica a ordenanza municipal. 
O 13 de agosto do 2008 o concelleiro delegado de Medio Ambiente denega a autorización 
solicitada. Autorización denegada en base a documentación técnica de integración ambiental de 
dito proxecto de referencia, atendendo a que no mesmo non se contempla a realización de 
traballos nocturnos, así como a prohibición establecida na ordenanza municipal anteriormente 
mencionada. 

A ordenanza municipal cita como falta moi grave no seu artigo 39 apartado d): "O 
incumprimento das ordes de clausura dos establecementos ou de paralización da actividade 
acordadas pola autoridade competente". "A sanción por falta moi grave pode carrexar multas 
dende 9.015,19 € ata 60.101,21 €”, artigo 40 apartado c). 
Ata o día de hoxe e pese a falta de autorización, seguen a producirse traballos nocturnos no Val 
do Maceiras. Debido á reiteración desta falta, e tendo en conta todo o anterior, propoñemos ao 
pleno o seguinte ACORDO: 
Abrir expediente sancionador aos responsables das obras do AVE no Val do Maceiras pola 
contía máxima correspondente de 60.101,21 €” 
INTERVENCIÓNS 
O Alcalde sinala que hai unha nova información que veu hoxe de Madrid polo que o mellor 
sería esperar a valorar a mesma. 
O concelleiro BLANCO PÉREZ di que o que queren é precisamente que se abra un expediente 
para valorar a cuestión axeitadamente. 

O concelleiro ORGE MÍGUEZ sinala que en ningún caso pode prexulgarse que a sanción vai a 
ser pola contía máxima sen esperar á tramitación do expediente. 
VOTACIÓN E ACORDO



O Concello Pleno, en votación ordinaria e por unanimidade dos/ as concelleiros/ as, sendo vinte 
e un votos a favor (10 do PP, 8 do PSdeG-PSOE, 2 do BNG e 1 de AER ) acorda que se abra un 
expediente administrativo ao obxecto de determinar a posibilidade de instruír expediente 
sancionador por a contaminación acústica polos traballos nocturnos nas obras do AVE no Val 
do Maceiras. 
11.3 SOLICITUDE DE COMPARECENCIAS. 
11.3.1 SOLICITUDE DE COMPARECENCIA DO ALCALDE SOBRE A CONTINUIDADE DAS 
TERRAZAS TRAS O VERÁN 
Transcríbese o escrito do grupo municipal AER con rexisüo de entrada xeral 14943 de data 
30/ 10/ 2013: 
"Vendo a polémica xurdida en torno ás terrazas dos bares e dado que xa pasou un tempo 
prudencial dende a aprobación da nova ordenanza, solicitamos a comparecencia do alcalde para 
que nos explique como está aplicando o goberno local a ordenanza sobre as terrazas." 
INTERVENCIÓNS 
O concelleiro GONZÁLEZ BARBEIRO di que a ordenanza se está a aplicar de acordo coa 
normativa para ordenar e corrixir vellos usos e costumes ante o incremento das terrazas por mor 
da lei antitabaco Di que as cousas non poden cambiarse radicalmente da noite a maña. 
O concelleiro BLANCO PÉREZ dí que cando se discutiu a normativa xa dixeron que era 
inaplicábel creando incerteza entre os hostaleiros. Sinala que incumpren a lei de accesibilidade, 
que hai problemas con locais que non teñen licenza municipal e cos veciños que poden 
denuncialos. Sinala tamén os problemas cos horarios que lles foron aumentados cunha circular, 
coas superficies ocupadas polas terrazas polo que, en definitiva, se están incumprindo as 
condicións das terrazas con carácter xeral....etc. Indica que AER pretendía que pagaran polas 
terrazas os que non o facían. 
O concelleiro GONZÁLEZ BARBEIRO di que todos estes temas se trataron cos implicados e 
tiveron xuntanzas con AER sobre o tema. Sinala que investiron moito tempo en falar con todos 
os afectados e escoitaron a todos. Di que AER aportou cousas á ordenanza e que os horarios se 
modificaron en función das aspiracións lexítimas dos interesados. Di que é fácil votar que non e 
non mollarse. 

Dado o avanzado da hora, e ao abeiro do artigo 87 do Real Decreto 2568/1986 de 28 de 
novembro polo que se aprobou o Regulamento de Organización, Funcionamento e Réxime 
Xurídico das Corporacións Locais, a Presidencia levanta a sesión, sendo as vinte e catro horas da 
data indicada no encabezamento, de todo o que, se extende a presente acta, da que, como 
Secretaría, dou fe.- 

N° 19 /2013 

SESIÓN EXTRAORDINARIA CELEBRADA POLO PLENO DO CONCELLO O DÍA 20 DE NOVEMBRO DE 2013 
ORDE DO DIA 
1. APROBACIÓN, DE SER O CASO, DA ACTA DA SESIÓN ANTERIOR 
2. DAR CONTA DO MARCO ORZAMENTARIO 
3. APROBACIÓN DO CAMBIO DE FINALIDADE DOS ORZAMENTOS PARTICIPATIVOS 
4. APROBACIÓN INICIAL, NO SEU CASO, DA MODIFICACIÓN PUNTUAL DAS NORMAS 
SUBSIDIARIAS DO PLANEAMENTO EN CANABAL — VILAVELLA.


